
OLIY TAʼLIM MUASSASASALARIDA MOSLASHUVCHAN MARKETING 

STRATEGIYALARINI ISHLAB CHIQISH MEXANIZMLARI 

 

МЕХАНИЗМЫ РАЗРАБОТКИ АДАПТИВНЫХ МАРКЕТИНГОВЫХ СТРАТЕГИЙ В 

ВЫСШИХ УЧЕБНЫХ ЗАВЕДЕНИЯХ 

 

MECHANISMS FOR DEVELOPING ADAPTIVE MARKETING STRATEGIES IN 

HIGHER EDUCATIONAL INSTITUTIONS 

 

Maxmudov Faxriddin Umarovich 

Toshkent amaliy fanlar universiteti 

 

Annotatsiya 

Maqolada oliy taʼlim muassasalarining bozor sharoitida barqarorligini taʼminlashda adaptiv 

marketing strategiyalarining roli tahlil qilinadi. Muallif OTMni murakkab adaptiv tizim (Complex 

Adaptive Systems – CAS) sifatida qaraydi va uning tashqi muhitdagi oʻzgarishlarga moslashish 

mexanizmlarini taklif etadi. Maqolada strategik moslashuv (AS), biznes-jarayonlarni moslashuv 

(ABP) va biznes-parametrlarni moslashuv (AP) kabi uch darajali boshqaruv modeli asoslanadi. 

Zamonaviy adabiyotlar tahlili asosida model raqamli transformatsiya, sunʼiy intellekt va 

maʼlumotlarga asoslangan qaror qabul qilish yoʻnalishlarida rivojlantiriladi. 

Kalit soʻzlar: adaptiv marketing strategiyasi, oliy taʼlim muassasasi, murakkab adaptiv tizim, 

barqarorlik, raqamli transformatsiya, VUCA muhiti. 

 

В статье анализируется роль адаптивных маркетинговых стратегий в обеспечении 

стабильности высших учебных заведений в рыночных условиях. Автор рассматривает ВУЗ 

как сложную адаптивную систему (САС) и предлагает механизмы ее адаптации к изменениям 

внешней среды. Статья основана на трехуровневой модели управления: стратегическая 

адаптация (АС), адаптация бизнес-процессов (АБП) и адаптация бизнес-параметров (АП). На 

основе анализа современной литературы модель разработана в областях цифровой 

трансформации, искусственного интеллекта и принятия решений на основе данных. 

Ключевые слова: адаптивная маркетинговая стратегия, высшее учебное заведение, 

сложная адаптивная система, устойчивость, цифровая трансформация, VUCA-среда. 

 

The article analyzes the role of adaptive marketing strategies in ensuring the stability of higher 

education institutions in market conditions. The author considers the HEI as a complex adaptive 

system (Complex Adaptive Systems – CAS) and proposes mechanisms for its adaptation to changes 

in the external environment. The article is based on a three-level management model: strategic 

adaptation (AS), business process adaptation (ABP) and business parameter adaptation (AP). Based 

on the analysis of modern literature, the model is developed in the areas of digital transformation, 

artificial intelligence and data-based decision-making. 

Keywords: adaptive marketing strategy, higher education institution, complex adaptive 

system, sustainability, digital transformation, VUCA environment. 

 

Zamonaviy iqtisodiyotda yuqori malakali mutaxassislarga boʻlgan talab doimiy ravishda ortib 

bormoqda. Bunday mutaxassislar nafaqat chuqur bilimga ega boʻlishi, balki innovatsiyalarni amalga 

oshirish, tezkor qaror qabul qilish, iqtisodiy strategiyani ishlab chiqish va shaxsiy rivojlanishga 

intilishi kerak. Bu vazifalarni amalga oshirishda oliy taʼlim tizimi muhim rol oʻynaydi. 

Taʼlim jamiyatning eng muhim institutlaridan biri sifatida ijtimoiy-iqtisodiy oʻzgarishlarga 

sezgir. Biroq bu taʼsir faqat oqibatlarga qarshi reaksiya boʻlmasligi, balki oldindan prognoz qilinishi 

lozim. Chunki mutaxassislarni tayyorlash uzoq davom etadigan, katta resurslar talab qiladigan 

jarayon boʻlib, uning barqarorligi sifat kafolatlaridan biridir. Oliy maktab oldidagi asosiy vazifa – 

nafaqat oʻzgarishlarga moslasha oladigan, balki ularni biroz oldindan koʻra biladigan mutaxassislarni 

tayyorlashdir. Faqat oldindan taʼlim (опережаюшчее образование) tamoyili zamonaviy jamiyat 

ehtiyojlariga mos keladi [2]. 

Soʻnggi yillarda oliy taʼlim muassasalarining faoliyat muhiti tubdan oʻzgardi. COVID-19 

pandemiyasi, raqamli texnologiyalarning jadal rivojlanishi, demografik oʻzgarishlar va mehnat 

bozoridagi transformatsiyalar OTMlarni boshqaruv modellarini qayta koʻrib chiqishga majbur 

qilmoqda. Xalqaro tadqiqotchilar tomonidan ushbu sharoit VUCA (Volatility – beqarorlik, 

Uncertainty – noaniqlik, Complexity – murakkablik, Ambiguity – noaniqlik) muhiti sifatida 

tavsiflanmoqda [1]. Bunday muhitda anʼanaviy chiziqli boshqaruv modellari oʻz samaradorligini 

yoʻqotadi va adaptiv yondashuvlar talab etiladi. 

Adabiyotlar tahlili 

Oliy taʼlim muassasalarini murakkab adaptiv tizim (CAS) sifatida qarash XX asr oxiri – XXI 

asr boshlarida shakllangan boʻlib, I. Ansof [3], В.А. Долятовский va boshqalar (2006) tomonidan 

asoslangan edi. Ushbu yondashuvga koʻra, OTM tashqi muhit bilan doimiy oʻzaro aloqada boʻlgan, 

oʻz-oʻzini tashkil etuvchi va emergensiv xususiyatlarga ega tizimdir. 

Soʻnggi yillarda ushbu nazariy yondashuv sezilarli darajada rivojlantirildi. Salwa Ismail [6] 

tomonidan himoya qilingan doktorlik dissertatsiyasida universitetlar murakkab adaptiv tizimlar 

sifatida agent-asoslangan modellashtirish (ABM) usulida tahlil qilinadi. Tadqiqotchi AQSh 

universitetlarining jamgʻarma mablagʻlari taqsimotida “kuch qonuni” (power-law) naqshlarini 

aniqlab, statik muvozanat modellarining universitetlarning heterojen xatti-harakatlarini tahlil qilishda 

yaroqsizligini isbotlaydi [7]. 

Katherine Stevenson va boshqalar Missuri universiteti tibbiyot fakultetida amalga oshirilgan 

transformatsion oʻzgarishlarni CAS nuqtai nazaridan tahlil qilib, “umumiy maqsad” va 

“yetakchilikning emergensiv hodisa sifatidagi” tushunchalarini modelga qoʻshish orqali CAS 

frameworkini taʼlim kontekstiga moslashtirgan [2, 5]. Ushbu tadqiqot Topilinaning “adaptiv 

boshqaruv uchinchi iyerarxiya” degan gʻoyasini amaliy jihatdan asoslaydi. 

Raqamli transformatsiya kontekstida adaptiv marketing strategiyalari masalasi Nik Hadyanee 

Nik Othman va boshqalar tomonidan oʻrganilgan. Tadqiqotda platforma strategiyasi, kontent 

tipologiyasi, auditoriyani segmentlash va samaradorlik analitikasi kabi omillar aniqlangan. 

Mualliflarning taʼkidlashicha, Instagram va TikTok kabi platformalar abituriyentlar bilan interaktiv 

bogʻlanishda samarali boʻlsa, ota-onalar Facebook va universitet rasmiy veb-saytlarini afzal 

koʻrishadi [1]. 

Shyam Swarup Khanal tomonidan 2022-2024 yillardagi 11 ilmiy nashrning tahlili asosida post-

pandemiya davrida OTM marketing faoliyatining oʻzgarishlari oʻrganilgan. Tadqiqotda anʼanaviy 7P 

marketing miksu post-pandemiya sharoitida boshqaruv amaliyotlari, infratuzilma, moliyaviy omillar, 

dastur xususiyatlari, brending va media taʼsirlari bilan toʻldirilishi koʻrsatilgan [6]. 

Metodologiya 

Ushbu tadqiqotda adaptiv marketing strategiyalarini ishlab chiqishda quyidagi metodologik 

yondashuvlar qoʻllaniladi: 

1. Murakkab adaptiv tizimlar (CAS) nazariyasi. OTM tashqi muhit bilan doimiy oʻzaro aloqada 

boʻlgan, oʻz-oʻzini tashkil etuvchi tizim sifatida qaraladi. Zamonaviy CAS tadqiqotlarida agent-

asoslangan modellashtirish [6] va hisoblash ijtimoiy fanlari usullari qoʻllanilmoqda [7]. 

2. Beqarorlikni baholash shkalasi. Beqarorlik darajasini aniqlash uchun uch parametr boʻyicha 

9 balli shkala qoʻllaniladi: oʻzgarishlar tezligi, oʻzgarishlar darajasi va oldindan aytish imkoniyati. 

3. VUCA muhit tahlili. VUCA(Volatility, Uncertainty, Complexity, Ambiguity) kontseptsiyasi 

asosida tashqi muhitning beqarorlik darajasi baholanadi [1]. 

4. Besh nomutanosiblik bosqichi modeli. OTMning tashqi muhit bilan nomutanosibligi besh 

bosqichga ajratiladi. Har bir bosqich muayyan moslashuv mexanizmini talab qiladi: 

1-jadval 

OTMlarda besh nomutanosiblik bosqichi modeli [5] 

Bosqich 
Nomutanosiblik 

darajasi 
Zarur oʻzgarishlar 

1-bosqich Eng yuqori 
Missiya, maqsadlar, strategiyalar, biznes-

jarayonlar, tuzilma 

2-bosqich Yuqori 
Maqsadlar, strategiyalar, biznes-jarayonlar, 

tuzilma 

3-bosqich Oʻrta Strategiyalar, biznes-jarayonlar, tuzilma 

4-bosqich Past 
Biznes-jarayonlar (funktsiyalar, qoidalar, 

mexanizmlar) 

5-bosqich Eng past Biznes-parametrlar (narx, sifat, texnologiya) 

 

5. Uch komponentli adaptiv boshqaruv modeli (AS–ABP–AP): 

 AS (Adaptive Strategy) – strategik moslashuv mexanizmi (1–3 bosqichlar); 

 ABP (Adaptive Business Process) – biznes-jarayonlarni moslashuv mexanizmi (4-bosqich); 

 AP (Adaptive Parameters) – biznes-parametrlarni moslashuv mexanizmi (5-bosqich). 

Zamonaviy sharoitda ushbu model raqamli transformatsiya va maʼlumotlarga asoslangan qaror 

qabul qilish bilan toʻldiriladi. Moses [8] tomonidan taʼkidlanganidek, OTMda adaptiv oʻzgarishlar 

“pastdan yuqoriga” (bottom-up) emergensiv jarayonlar sifatida amalga oshadi [4, 10]. 

Adaptiv marketing strategiyalarini ishlab chiqish quyidagi toʻrt komponentning sinteziga 

asoslanadi: 

1. Zamonaviy boshqaruv texnologiyalari – strategik boshqaruv, umumiy sifat menejmenti 

(TQM), funksional jarayonlarni takomillashtirish (FPI), biznes-jarayonlarni reinginiring (BPR), 

isteʼmolchiga yoʻnaltirilgan boshqaruv (CSRP). 

2. CASE-texnologiyalar – tizimli tahlil (SADT), maʼlumotlar oqimi diagrammalari (DFD), 

ish oqimi diagrammalari (WFD), dinamik modellashtirish (CPN). 

3. Ochiq axborot tizimlari – Intranet, DSS, DWH, OLAP, OLTP, shuningdek sunʼiy intellekt 

va mashinaviy oʻqitish asosidagi yechimlar. Othman va boshqalar [9] tomonidan taʼkidlanganidek, 

zamonaviy raqamli marketing strategiyalarida platforma strategiyasi, kontent tipologiyasi, 

auditoriyani segmentlash va samaradorlik analitikasi muhim omillardir [1]. 

4. Sunʼiy intellekt va formal nazariyalar – noaniq toʻplamlar, neyron tarmoqlar, statistik 

modellar, ekonometriya. 

Ushbu komponentlarning sintezi OTMga quyidagi imkoniyatlarni beradi: 

  tashqi va ichki muhit oʻzgarishlarini real vaqt rejimida kuzatish; 

 maʼlumotlarga asoslangan qarorlar qabul qilish; 

 taʼlim xizmatlarining samaradorligini baholash; 

 boshqaruvni qayta tashkil etish dasturlarini nazorat qilish. 

Oliy taʼlim muassasasining adaptiv boshqaruv tizimi uchta quyi tizimdan iborat: operatsion 

tizim (oʻquv jarayoni, tarbiya, ilmiy-tadqiqot ishlari), boshqaruv tizimi va moslashish (rivojlanish) 

boshqaruv tizimi. 

Operatsion tizim tashqi biznes-muhitdan resurslarni (mehnat, moddiy, moliyaviy, axborot) 

isteʼmol qiladi va ularni tashqi muhitga qaytariladigan ilmiy mahsulotlar va xizmatlarga aylantiradi. 

Moslashish boshqaruv tizimi tashqi muhitni kuzatadi va zarurat tugʻilganda, barqarorlik va 

samaradorlikni taʼminlash maqsadida biznes-parametrlarni, funksiyalarni, jarayonlarni yoki 

tuzilmalarni qayta quradi. 

Zamonaviy tadqiqotlar shuni koʻrsatadiki, adaptiv boshqaruv tizimining samaradorligi 

quyidagi omillarga bogʻliq: 

 tizimdagi faol elementlar (talabalar, oʻqituvchilar, administratorlar) oʻrtasidagi oʻzaro 

taʼsirlarni boshqarish; 

 teskari aloqa halqalarini samarali tashkil etish; 

 oʻzgarishlarning “pastdan yuqoriga” emergensiv xususiyatini hisobga olish; 

 raqamli transformatsiya jarayonlarini strategik boshqarish. 

Oliy taʼlim muassasalarining bozor sharoitida barqarorligini taʼminlash ularning tashqi 

muhitdagi oʻzgarishlarga tezkor va samarali moslasha olish qobiliyatiga bogʻliq. Adaptiv marketing 

strategiyalari aynan shu vazifani amalga oshirishga xizmat qiladi. 

2010 yilda Topilina  taklif etilgan OTMni murakkab adaptiv tizim sifatida qarash va uch darajali 

(AS–ABP–AP) boshqaruv modeli zamonaviy xalqaro tadqiqotlar bilan tasdiqlanmoqda. Ismail [6] 

tomonidan agent-asoslangan modellashtirish usulida, Stevenson va boshqalar [10] tomonidan empirik 

amaliy tadqiqotlar asosida CAS nazariyasining OTMga tatbiq etilishi mustahkamlandi. 

Zamonaviy sharoitda adaptiv marketing strategiyalari quyidagi yoʻnalishlarda rivojlanmoqda: 

1. Raqamli transformatsiya – ijtimoiy tarmoqlar, katta maʼlumotlar analitikasi, sunʼiy intellekt 

va shaxsiylashtirilgan marketing adaptiv strategiyalarning ajralmas qismiga aylangan[9]. 

2. Maʼlumotlarga asoslangan qaror qabul qilish – oʻrganish analitikasi (learning analytics) 

vositalari OTMda adaptiv boshqaruvni amalga oshirishning muhim mexanizmiga aylanmoqda [8]. 

3. VUCA muhitiga moslashish – pandemiyadan soʻng beqarorlik, noaniqlik, murakkablik va 

noaniqlik OTMlar faoliyatining doimiy xususiyatiga aylandi. Bunday sharoitda adaptiv boshqaruv 

tizimlari va teskari aloqa mexanizmlarining ahamiyati keskin oshdi [7; 8]. 

4. Bilimlar oqimi va tarmoqli oʻzaro taʼsirlar – universitetlarning tashqi muhit bilan oʻzaro 

taʼsirida bilimlar oqimi (knowledge flow) mexanizmlari muhim rol oʻynaydi. “Bilim spilover – 

tashkiliy oʻrganish – bilimlarni oʻzlashtirish” zanjiri adaptiv oʻzgarishlarning asosiy dvigateli sifatida 

talqin qilinmoqda [12]. 

Kelgusidagi tadqiqotlar uchun quyidagi yoʻnalishlar tavsiya etiladi: 

 sunʼiy intellekt va mashinaviy oʻqitish texnologiyalarini adaptiv boshqaruv tizimlariga 

integratsiya qilish; 

 turli mintaqa va ixtisoslikdagi OTMlar uchun moslashtirilgan adaptiv modellarni ishlab 

chiqish; 

 adaptiv marketing strategiyalarining uzoq muddatli samaradorligini baholash metodikasini 

yaratish; 

 OTMlarning raqamli transformatsiya jarayonida adaptiv boshqaruvning rolini empirik 

tadqiq qilish. 

KICHIK BIZNES SUBYEKTLARINING KADRLAR SALOHIYATI VA BILIM 

INFRATUZILMASIGA BOʻLGAN TALABLARI: BUXORO VILOYATI MISOLIDA 

 

SMALL BUSINESSESʼ REQUIREMENTS FOR PERSONNEL COMPETENCE AND 

EDUCATIONAL INFRASTRUCTURE: THE EXAMPLE OF BUKHARA REGION 

 

ТРЕБОВАНИЯ МАЛЫХ ПРЕДПРИЯТИЙ К КВАЛИФИКАЦИИ ПЕРСОНАЛА И 

ОБРАЗОВАТЕЛЬНОЙ ИНФРАСТРУКТУРЕ: ПРИМЕР БУХАРСКОГО РЕГИОНА 

 

Navruz-zoda Layli Baxtiyorovna 

Buxoro davlat universiteti Marketing va menejment kafedrasi i.f.f.d. detsenti,  

 

Annotatsiya 

Maqolada, Buxoro viloyatida kichik biznes subyektlarining malakali kadrlarga boʻlgan bilim-

infratuzilma talab va ehtiyojlari tahlili amalga oshirilgan. Bu bilan birga viloyatda kichik biznes 

subyektlarining malakali kadrlarga boʻlgan bilim-infratuzilma talabi sektorlar kesimida oʻrganilib, 

kadrlar yetishmovchiligi xaritasi tuzilgan. Buxoro viloyatida kichik biznes subyektlarining malakali 

kadrlarga boʻlgan bilim-infratuzilma talabi va ehtiyojlarini foyda hamda sof foyda koʻrsatkichlari 

boʻyicha tahlil qilingan. 

Kalit soʻzlar: kichik biznes, kadrlar salohiyati, kichik biznes subyektlari, bilim infratuzilmasi, 

Buxoro, ilmiy kadr, taʼlim, malakali kadr, talab. 

 

В статье проведён анализ потребностей субъектов малого бизнеса Бухарской области в 

квалифицированных кадрах и соответствующей образовательной инфраструктуре. Вместе с 

тем, потребность субъектов малого бизнеса региона в квалифицированных кадрах и 

образовательной инфраструктуре изучена в разрезе отраслей, а также составлена карта 

дефицита кадров. Потребности субъектов малого бизнеса Бухарской области в 


